
Minnispunktar. Hafnarfjörður 28.10.2016

Vegna: fyrirspurn, breytingartillaga, Ölduslóð 12.

Þann 25.10.2016 leggur Gísli G. Gunnarsson frá teiknistofunni Kvarði fram fyrirspurn fyrir hönd 
eigenda hússins vegna breytinga við Ölduslóð 12.

Húsið er byggt árið 1947. Sk. deiliskipulagi má byggja alls 301,0 m2 á lóð. Nú eru 261,9 m2 á lóð, 
heimilt er að bæta við 39,1 m2.  Byggður var sólskáli við húsið árið 2004 er tilheyrir neðri hæð og tvær 
bílgeymslur árið 2007.  

Nú er óskað eftir stækka húsið.  Til þess að svo megi verða þarf að fara í deiliskipulagsbreytingu þar 
sem heimild til að hækka nýtingarhlutfall lóðarinnar verði veitt.  

Hækka á þak hússins svo að íbúðarhæft verði í risi, setja kvist á þak vesturhliðar ásamt svölum svo að 
njóta megi útsýnisins yfir bæinn. Þessar breytingar verði gerðar samhliða viðgerðum á þaki. Þægilegur 
stigi milli hæða mun taka pláss af báðum hæðum hússins og því þarf að fá betri nýtingu í risið.  Við 
aðalinngang hússins verði byggt yfir þar sem þak hússins myndar skyggni yfir tröppum. 

Verði tekið jákvætt í erindið verður lögð fram ný tillaga sem tekur mið af þeim svörum. 

Breytingartillaga eins og hún liggur fyrir nú, teikn. dags. 21.01.2010.



Skilmálar úr gildandi deiliskipulagi frá 2008 fyrir Öldugötu, Öldutún 2-6, Ölduslóð 1-10 og 12 
og Hringbraut 1-15.

Strangir skilmálar gilda fyrir hverfið er stuðla að verndun þess. 



Ljósmyndir teknar í október 2016. Hér sjást vel þau einkenni sem eru ríkjandi við göturnar.
Efsta myndin, Ölduslóð horft niður eftir í átt til húsanna númer 10, 8 og 6.
Mið myndin: Ölduslóð 12 sést til hægri á myndinni – horft er upp eftir götunni og sést vel í húsið á 
horni Selvogsgötu og Ölduslóðar. Bæði húsin eru áberandi í götumynd þessara gatna.
Neðsta myndin: horft niður eftir Selvogsgötu. Valmaþök húsanna setja svip sinn á götumyndina. og 
heillegt yfirbragð. 



Sk. Aðalskipulagi Hafnarfjarðar 2013-2025 er hverfisvernd á götunni. Sjá bls. 89 í greinagerð 
Aðalskipulagsins. 

Í gildandi deiliskipulagi er að finna mótaða heildarsýn fyrir  hverfið.  Tekið er á umhverfislegum þáttum 
og  gæðum þeirra.  Með fastmótuðum skilmálum verður auðveldara að tryggja þessi gæði til framtíðar 
og komandi kynslóðum jafnframt því að veita eigendum húsa öryggi.  Slíkt tryggir betur að eignum sé 
haldið við og að ásýnd gatnanna haldi sér.  Heillegar götumyndir eru einkennandi í hverfinu.  Við alla 
uppbyggingu verður að fara varlega og hlúa að þeim byggingararfi og götumyndum sem nú eru til 
staðar. Núverandi tillaga hefur áhrif á götumyndir Ölduslóðar og Selvogsgötu og  getur ekki talist 
heppileg breyting/stækkun á húsinu. 

Hafnarfjörður 25.10.2016
Gunnþóra Guðmundsdóttir, arkitekt.

Ljósmyndir teknar í október 2016. 
Efri mynd Ölduslóð 9. Falleg og heilsteypt ásýnd hússins er greinileg. Setur svip sinn í götumynd Ölduslóðar 
sem og við Selvogsgötu. Neðri mynd: horn Ölduslóðar og Selvogsgötu. 


